EX P R ESS Dienstag, 13. Dezember 2016
Och dat, leev Luck, es Kolle

Die Brings-Famillich verrét dem EXPRESS,
wofor ehr kdlsch Hatz janz besonders schleit

En Kolle jitt et nit nor Hass- un Wotblrjer, Egoiste, Rassiste un
Uslanderfeinde.

N&, och Minsche, die die NOchsteleevde un die Solidaritat levve
un huhbhalde — och wann inne d’r Wind manchmol kalt en et
Jeseech blos.

Einer vun did Minsche, die mer jot finge, es d’r Kardinal Rainer
Maria WolKki.

H& h&t em Frohjohr e Boot vun Malta, en dem 70 Fliichlinge tvver
et Meddelmeer jefahre sin, noh Kélle en d’r Dom holle looBe.

Bei da Fier vum Fronleichnamsfess, am 26. Mai 2016, wood dat
Fliichlingsboot vorm Kdélner Dom zom Altar jemaat.

En d’r Hellijje Mess unger freiem Himmel saat Wolki:
,Brbarmungsloss versuffe immer noch Minsche op ehrem Waich
uvver et Meddelmeer — dis Johr allt su vill wie nie zuvor.

Dat Boot als Altar es e Zeiche dofor, dat uns dat als Kirch, dat uns
dat als Chresste nit ejal es, dat mer nit su dun, als woote mer op
ner Sillije-Insel levve.*

Wa jetz — en d’r Adsventszick — die Schefferkirch St. Maria
Lyskirchen besok, kann do dat Fltichlingsboot beloore.

Dat Boot hét sing Reis anjetrodde durch et Erzbistum Kolle.

D’r eeschte Hafe es die Schefferkirch St. Maria Lyskirchen.

He es, nor dis Johr, die Krepp op dem Flochlingsboot opjebaut.
WolIki schriev dozo: ,,En dd Krepp vun dé Kirch he es zick Johre
immer besonders endringlich dorjestallt, dat Jott medden unger
uns Minsche zor Welt kitt.

Em Jeheimnis vum Kind en d’r Krepp zeich Jott, dat H& uns
Minsche j&&n hét.

Ohne wenn un avver jilt deshalv, wat dat Kind spéader sage weed:
Wat ehr dem Jeringste vun ming Schwestere un Brdder jedonn hat,
dat hat ehr meer jedonn.*

Un weil mer finge, dat dd Wolki un da Franz Meurer un all die, die
ihrenamplich helfe, R&&ch han — un weil mer die Fllchlinge nit
allein loof3e welle, hat die Brings-Famillich e Leed jeschrevve, dat
et enzwesche op Deutsch, Arabisch, Armenisch, Englisch,
Finnisch,  Franzosisch, Japanisch,  Kurdisch, Polnisch,
Portugiesisch, Romani, Rumanisch, Tirkisch, Ungarisch un
Niederlandisch ze lese jitt:

Wat soke uns Draum?
For all die Minsche, die ehr Heimat verlore han
un op d’r Flooch sin.

Wat soke uns Draum,
wenn se fahre op Scheffe,
die usenanderfalle,
enjezwéngk unger Deck
met mdod Jeseechter

un zerresse Hatzer?

Wat sdke uns Draum,

die nit verjesse kiinne

dat Land hingerm Heck

un die Angs livver d’r Massspetz
op da Odyssee

noh’m fremde Nirjendwo?

Wat s6ke uns Draum,

wenn se endloss murmele
Jedanke un Woder,
zerbroche un fremb

op dem verfuulte Stock Holz,
dem Wrack ohne Hafe?

Wat soke uns Draum,
die kein Heimat mih kenne,



avver en Hoffnung,
dat hingerm Horizont
Minsche wonne,

die uns wellkumme?

Irjendwo em Nirjendwo.
Wat soke uns Draum em Nirjendwo? //

Leev Kdlsche, mer winsche uns all e friedlich Chressfess un ne
jode Rotsch en et neue Johr — un dat uns Hétz nit steinhadd un
ieskalt weed.

Die Brings-Famillich.

